
გლობალიზაციის თანამედროვე გამოწვევების პირობებში 

 

DETERMINANTS OF ECONOMIC GROWTH AND DEVELOPMENT  IN 

CONDITIONS OF THE MODERN CHALLENGES OF GLOBALIZATION

 

Abstract. The purpose of the scientific paper "Determinants  of  economic  growth  and  development

in conditions   of    the   modern   challenge   of   globalization"   is   to   identify the modern features of

globalization,   to    reveal   the   main   determinants  of   economic  growth  and  development,  to
characterizetheir     specificity,  to  characterize the  main  challenges of  Georgia  in  this  regard   and   to
formulaterelevant recommendations.   

The world civilization is characterized by a particularly high degree of uncertainty, which is caused by the 

processes taking place in various spheres of society, which with their scope of action go beyond the 

boundaries of one specific sphere and in many cases are not the cause of significant, sometimes crisis shock 

effects in other spheres. 

 First of all, it is important for every state to ensure the sustainability of the functioning of the socio-

economic system of its country, which has become relevant in the environment of turbulent globalization 

processes. The sustainability of a country depends on its level of socio-economic security, which in turn is 

a complex problem and involves economic, social, ecological, technological and other areas of community 

life. Consequently, it is relevant to use the socio-economic concept, systematic representation and analysis 

of economic and non-economic factors in identifying the determinants of economic growth and 

development of the country. 

Determinants of economic growth and development, such as high level of uncertainty, global climate 

change, formation of a knowledge based economy, cultural and value characteristics are distinguished. For 

Georgia, opinions are expressed about the recommendations related to the mentioned challenges and 

determinants.   

Keywords: turbulent and confrontational globalization, insecurity, determinants of economic growth and 

development of the country, peculiarities of national culture  

საძიებო სიტყვები: ტურბულენტური და კონფრონტაციული გლობალიზაცია, 

განუზღვრელობა,  ქვეყნის ეკონომიკური ზრდის და განვითარების დეტერმინანტები, 

ეროვნული კულტურის თავისებურებები.  

 

         შესავალი. დღეს მსოფლიო ცივილიზაცია გამოირჩევა განუზღვრელობის 

(გაურკვევლობის) განსაკუთრებით მაღალი ხარისხით, რასაც განაპირობებენ საზოგადოების 

სხვადასხვა სფეროში მიმდინარე პროცესები, რომლებიც თავისი მოქმედების არეალით 

სცილდებიან საკუთრივ კონკრეტული ერთი სფეროს საზღვრებს და უკვე ხშირ შემთხვევაში 

არაიან სხვა სფეროებში მნიშვნელოვანი, ზოგჯერ კრიზისული შოკური ეფექტების გამომწვევი 

მიზეზი (Bedianashvili, 2021).     

         თანამედროვე პირობებში ნებისმიერი ქვეყნის ეკონომიკური ზრდის ტემპების  და 

განვითარების მიმართულებების განსაზღვრაში განსაკუთრებული მნიშვნელობა აქვს  ორ 

ფაქტორს - მის მიერ არჩეულ და რეალიზებულ ეკონომიკური პოლიტიკას და ეკონომიკის 

ადაპტაციის უნარს შიგა და გარე შოკების მიმართ (BonHoKoo & Dwight H. Perkins, 1995). 

         აქტუალობა. კონფრონტაციული (Papava, 2022a) გლობალიზაციის გარემოში ყოველი 

სახელმწიფოსთვის უმნიშვნელოვანესი ხდება პირველ რიგში თავისი ქვეყნის სოციალურ-

ეკონომიკური სისტემის ფუნციონირების მდგრადობის უზრუნველყოფა, რაც აქტუალური 

გახდა ჯეერ კიდევ ტურბულენტური გლობალიზაციის პროცესების გარემოში. ქვეყნის 

მდგრადობა დამოკიდებულია მისი სოციალურ-ეკონომიკური უსაფრთხოების დონეზე, რაც 

აბსტრაქტი. სამეცნიერო ნაშრომის „ეკონომიკური ზრდის და განვითარების დეტერმინანტები 

გლობალიზაციის თანამედროვე გამოწვევების პირობებში“ მიზანია გლობალიზაციის 

თანამედროვე თავისებურებების იდენტიფიცირება, ეკონომიკური ზრდის და განვითარების 

მთავარი დეტერმინანტების გამოვლენა, მათი სპეციფიკის დახასიათება, ამ მიმართებით 

საქართველოს ძირითადი გამოწვევების დაფიქსირება და შესაბამისი რეკომენდაციების 

ჩამოყალიბება.  

მსოფლიო ცივილიზაცია გამოირჩევა განუზღვრელობის განსაკუთრებით მაღალი ხარისხით, 

რასაც განაპირობებენ საზოგადოების სხვადასხვა სფეროში მიმდინარე პროცესები, რომლებიც 

თავისი მოქმედების არეალით სცილდებიან კონკრეტული ერთი სფეროს საზღვრებს და უკვე 

ხშირ შემთხვევაში არის სხვა სფეროებში მნიშვნელოვანი, ზოგჯერ კრიზისული შოკური 

ეფექტების გამომწვევი მიზეზი.  

ყოველი სახელმწიფოსთვის უმნიშვნელოვანესი ხდება პირველ რიგში თავისი ქვეყნის 

სოციალურ-ეკონომიკური სისტემის ფუნციონირების მდგრადობის უზრუნველყოფა, რაც 

აქტუალური გახდა ჯერ კიდევ ტურბულენტური გლობალიზაციის გარემოში. ქვეყნის 

მდგრადობა დამოკიდებულია მისი სოციალურ-ეკონომიკური უსაფრთხოების დონეზე, რაც 

წარმოადგენს კომპლექსურ პრობლემას და მოიცავს ეკონომიკურ, სოციალურ, ეკოლოგიურ, 

ტექნოლოგიურ და საზოგადოების ცხოვრების სხვა სფეროებს. აქედან გამომდინარე, 

აქტუალურია ქვეყნის ეკონომიკური ზრდის და განვითარების დეტერმინანტების 

გამოვლენისას სოციალურ-ეკონომიკური კონცეფციის გამოყენება, ეკონომიკური და 

არაეკონომიკური ფაქტორების სისტემური წარმოდგენა და ანალიზი. 

გამოყოფილია ეკონომიკური ზრდის და განვითარების ისეთი დეტერმინანტები, როგორიცაა 

განუზღვრელობის მაღალი დონე,  კლიმატის გლობალური ცვლილება, ცოდნაზე 

დაფუძნებული ეკონომიკის ფორმირება, კულტურის და ფასეულობების მახასიათებლები. 

გამოთქმულია    მოსაზრებები    საქართველოსთვის    აღნიშნული  გამოწვევების და 

დეტერმინანტების შესაბამისი რეკომენდაციების შესახებ.  

თავის მხრივ, წარმოადგენს კომპლექსურ პრობლემას და ჩაირთავს ეკონომიკურ, სოციალურ, 

ეკოლოგიურ, ტექნოლოგიურ და საზოგადოების ცხოვრების სხვა სფეროებს. აქედან 

გამომდიმარე, აქტუალურია ქვეყნის ეკონომიკური ზრდის და განვითარების 

დეტერმინანტების გამოვლენისას სოციალურ-ეკონომიკური კონცეფციის გამოყენება, 

ეკონომიკური და არაეკონომიკური ფაქტორების სისტემური წარმოდგენა და ანალიზი. 

        კვლევის მიზანი. კვლევის მიზანია გლობალიზაციის თანამედროვე თავისებურებების 

იდენტიფიცირება, აქედან გამომდინარე, ეკონომიკური ზრდის და განვითარების 

დეტერმინანტების გამოვლენა, მათი სპეციფიკის დახასიათება, ამ მიმართებით საქართველოს 

ძირითადი გამოწვევების  დახასიათება და შესაბამისი რეკომენდაციების ჩამოყალიბება. 

        მეთოდი. სამეცნიერო სტატია ეფუძნება კვლევის ისეთ მეთოდებს, როგორიცაა 

ემპირიული ანალიზი, შედარებით-ისტორიული მეთოდი, მიზეზობრივ-შედარებითი 

ანალიზი, სინთეზი, აბსტრაქცია, სისტემური ანალიზი, მოდელირება. 

        ლიტერატურის მიმოხილვა. გლობალიზაციის დასაწყისი პერიოდის შესახებ მეცნიერებს 

შორის არ არსებობს ერთიანი მოსაზრება. არის მოსაზრებები, რომ გლობალიზაცია დაიწყო 

ჯერ კიდევ კაცობრიობის ისტორიის სათავეებიიდან (O’Rourke &.Williamson, 2002). თუმცა, 

დროთა განმავლობაში უძველესი პერიოდიდან მოყოლებული, სხვადასხვა ცივილიზაციებმა 

განავითარეს კომერციული სავაჭრო გზები, მოხდინეს კულტურული გაცვლა,  მოსახლეობის 

მიგრაციის, მოგვიანებით, უკვე მეოცე საუკუნეში სატრანსპორტო კომუნუნიკაციების და 

ტექნოლოგიების განვითარების კვალობაზე, მოხდა გლობალიზაციის პროცესის დაჩქარება.  

        1980-იანი წლების შუა ხანებში როლანდ რობერტსონმა პირველად გამოიყენა ტერმინი 

გლობალიზაცია კულტურული და რელიგიური ფენომენების გლობალური კონტექსტით 

აღწერის დროს (Robertson, 1985).  

        შედგომ გლობალიზაციის პროცესმა მიიღო კომპლექსური ხასიათი და გამოვლინდა 

ეკონომიკური, ფინანსური, კულტურული, პოლიტიკური, სოციალური, ტენოლოგიური, 

გეოგრაფიული და ეკოლოგიური სფეროების  ფორმატში.  

        თანამედროვე გამოწვევების ანალიზის პროცესში, პირველ რიგში, უნდ გამოიყოს 

გლობალიზაციის კონფრონტაციული ხასიათი, რამაც ჩაანაცვლა ტურბულენტური 

გლობალიზაცია (Papava, 2022a), რომელიც სახეზე იყო ჯერ კიდევ COVID-19-ის პანდემიის 

პირობებში. COVID-19 პანდემიის მიმდინარეობის გასული პერიოდის, შემდგომ უკრაინის 

ომის და სანქციების რეალიზაცის ანალიზი იძლევა საფუძველს გამოიყოს მთლი რიგი ახალი 

თავისებურებები, რომლითაც შეიძლება დახასითდეს თანამედროვე გლობალიზაცია, 

მსოფლიო და გლობალური ეკონომიკა. 

       გლობალიზაციის თვისობრივად ახალი ფორმატი მოითხოვს ეკონომიკური ზრდის და 

განვითარების პრობლემატიკის შესაბამის წარმოდგენას და განსხვავებული პრიორიტეტების 

ფორმირებას. ამ მიმართებით თანამედროვე კონცეფციების და თავისებურებების შესახებ 

შეიძლება გამოიყოს არაერთი გამოქვეყნებული ნაშრომი (იხ., მაგალითად, Acemoglu, 2002; 

Agarwal, 2022; Chikobava, 2012; Bedianashvili, 2021a, 2021b, 2022; Van den Berg, 2017; Hess, 2013; 

Weil, 2012; Papava, 2012, 2018, 2019, 2022; Rodrick, 2013, 2019; Sengupta, 2011). 

       ეკონომიკური ზრდის და განვითარების პრობლემატიკასთან მიმართრებით შეიძლება 

გამოიყოს მთელი რიგი კვლევები, რომლებშიც ასახულია სხვადასხვა ასპექტი, მათ შორის 

COVID-19-ის პანდემიით გამოწვეული ეკონომიკური შოკების და ეკონომიკური 

განუზღვრელობის გათვალისწინების თავისებურებები (Acemoglu, 2002; Agarwal, 2022; 

Balcerowicz& Rzońca, 2014; Bedianashvili, 2021a, 2021b, 2022; Chikobava, 2012; Greiner & Semmler, 

2008; Helman, 2004; Van den Berg, 2017; Hess, 2013; Kakulia& Zhghenti, 2019; Konya, 2018; Papava, 

https://www.intelligenteconomist.com/about/
https://www.intelligenteconomist.com/about/

2012, 2014, 2018, 2019, 2022b; Petrakis, 2014; Rodrick, 2013, 2019; Ros, 2013; Schumpeter,1934; 

Sengupta, 2011; Parkash, 2013; Kirilov et al., 2021;  Weil, 2012). 

       კვლევის შედეგები/დისკუსია. კვლევებმა აჩვენეს, რომ თვისებრივად ახალი 

კონფრონტაციული გლობალიზაციის თანამედროვე გამოწვევების პირობებში, ჯერ კიდევ 

COVID-19-ის პანდემიის პერიოდის ტურბულენტური გლობალური პროცესების პირობებში 

მკაფიოდ ფორმირებული განუზღვრელობის ზრდის ტენდენცია, შენარჩუნდა და გაგრძელდა. 

განუზღვრელობის ზრდა  ცალსახად ფიქსირდება გლობალური კონექსტით და ცალეული 

ქვეყნების მიხედვითაც (Baker, 2016; Bedianashvili, 2021a,2021b,2022; Botshekan et al., 2022). 

ეკონომიკური ზრდის და განვითარების ერთ-ერთი მთავარი დეტერმინანტია სწორედ 

განუზღვრელობის მაღალი დონე ეკონომიკასა და სოციალურ-ეკონომიკურის სისტემის სხვა 

სფეროებში. 

გლობალური ეკონომიკის განუზღვრელობის ზრდის ტენდენცია ნათლად ჩანს გლობალური 

ეკონომიკური პოლიტიკის განუზღვრელობის ინდექსის დინამიკაში ბოლო ოცი წლის 

განმავლობაში (ნახ. 1).  

 

ნახ. 1. გლობალური ეკონომიკურ პოლიტიკის განუზღვრელობის ინდექსის დინამიკა 

 

 
     წყარო: აგებულია https://www.policyuncertainty.com/ -ის მიხედვით   

 

          ქვეყნის ეკონომიკური ზრდის და განვითარებასთან მიმართებით ერთ-ერთი  

დეტერმინანტია სოციალურ-ეკონომიკური განუზღვრელობის მაღალი დონე, რომლის ზრდის 

ტენდენციაც შენარჩუნდება უახლოეს და შორეულ პერსპექტივაში. უაღრესად მნიშვნელოვნია 

სოციალურ-ეკონომიკური სისტემის ყველა დონეზე ცოდანზე დაფუძნებული 

გადაწყვეტილების მიღების პროცესის ფორმირება გრძელვადიანი საპროგნოზო ნაწილის 

არსებითი გაძლიერებით (Bedianashvili, 2021a). 

          განსაკუთრებით უნდა გამოიყოს ეკონომიკური ზრდის და განვითარების ისეთი 

დეტრმინანტი, როგორიცაა კლიმატის გლობალურ ცვლილებასთან დაკავშირებული 

გამოწვევები და შეზღუდვები. კლიმატის პოლიტიკისა და ეკონომიკური ზრდის 

ურთერთმიმართების ოპტიმიზაცია, გამომდინარე მდგრადი განვითარების უზრუნველყოფის 

მოთხოვნებიდან, არის აღნიშნული კლიმატური შეზღუდვის შერბილების ერთ-ერთი 

ეფექტიანი ვარიანტი. აქ მდგრადი განვითარება უნდა გულისხმობდეს ეკონომიკის, 

სოციალური სფეროს და ბუნებრივი გარემოს სისტემურ მდგრადობას. 

          ეკონომიკური განვითარების დეტერმინანტებს შორის აღსანიშნავია ცოდნაზე 

დაფუძნებული ეკონომიკის ფორმირება და შემდგომ მისი ეფექტიანი ფუნქციონირება, ასევე 

ინოვაციური ფაქტორის გამოყენების დონე ქვეყნის ეკონომიკაში და უშუალოდ სამეწარმეო 

საქმიანობის სფეროში. კონფრონტაციული გლობალიზაციის პირობებში ამ ფაქტორების 

როლი განსაკუთრებით იზრდება. 

          განუზღველობის გაზრდა, კორონომიკული კრიზისი, ომი და სხვა ეკზოგენური შოკების 

გამომწვევი ფაქტორების არსებობა და მათი გაჩენის მაღალი რისკი მომავალშიც უფრო 

აქტუალურს ხდის ცოდნაზე დაფუძნებული ეკომომიკის ისეთ მიმართულებებს, როგორიცაა 

ეკონომიკის და მთლიანად საზოგადოების დიჯიტალიზაცია, უშუალოდ ცოდნაზე 

დაფუძნებული სოციალურ-ეკონომიკური განვითარების ხელშეწყობა და ცოდნაზე 

დაფუძნებული სამეწარმეო საქმიანობა (Bedianashvili, 2021a).     

       
ნახ. 2. ეკონომიკური ზრდა და განვითარება საზოგადოების კულტურულ ფასეულობათა 

ცვლილებების კონტექსტით  

 

 
          წყარო: აგებულია ავტორის მიერ.          

 

          ეკონომიკური ზრდის და განვითარების კონტექსტით განსაკუთრებული  როლი 

ეკუთვნის კულტურულ დეტერმინანტებს - ქვეყნის ეროვნული კულტურის თავისებურებებს. 

ისინი არსებითად განაპირობებენ როგორც ეკონომიკური ზრდის, ასევე მთლიანი სოციაურ-

ეკონომიკური სისტემის განვითარების რაოდენობრივ და თვისებრივ ასპექტებს. მაკრო 

დონეზე ეს გამოვლინდება პირველ რიგში სოციალურ-ეკონომიკური პოლიტიკის 

ფორმირების და რეალიზაციის პროცესში, ხოლო მიკრო დონეზე  - სამეწარმეო საქმიანობის 

ორიენტირების ფორმირებისას, მეწარმეობის განვითარების დონეში და ეფექტიანობაში 

(ნახ.2). რაც შეეხება საქართველოსთვის  სასურველ მდგომარეობას, ის ცვლილებები, 

რომლებიც საჭიროა განხორციელდეს კულტურულ ფასეულობათა ტრანსფორმაციისთვის, 

ესაა ჩვენი ქვეყნისთვის აქტუალური გრძელვადიანი ორიენტაციის (პრაგმატიზმის) 

გაძლიერება, ძალაუფლებრივი დისტანციის შემცირება და ინდივიდუალიზმის თვისებების 

განვითარება (ბედიანაშვილი, 2016, 2017).           

 დასკვნები და წინადადებები. თანამედროვე პირობებში გასათვალისწინებელია ეკონომიკური 

ზრდის და განვითარების ახალი დეტერმინანტები, რაც უფრო მკაფიო ხდება 

კონფრონტაციული გლობალიზაციის კონტექსტში. მათ შორის პირველ რიგში უნდა გამოიყოს 

სოციალურ-ეკონომიკური განუზღვრელობის მაღალი დონე და მისი ზრდის ტენდენცია, 

კლიმატის გლობალური ცვლილების პრობლემები, ცოდნაზე დაფუძნებული ეკონომიკის 

ფორმირება, ქვეყნის კულტურის და ფასეულობების მაჩვენებლების თავისებურებები. ამ 

მიმართებით მნიშვნელოვნია შესაბამისად სოციალურ-ეკონომიკური სისტემის ყველა დონეზე 

ცოდანზე დაფუძნებული გადაწყვეტილების მიღების პროცესის უზრუნველყოფა 

გრძელვადიანი საპროგნოზო ნაწილის არსებითი გაძლიერებით,  კლიმატის პოლიტიკისა და 

ეკონომიკური ზრდის ურთერთმიმართების ოპტიმიზაცია, გამომდინარე მდგრადი 

განვითარების უზრუნველყოფის მოთხოვნებიდან, არის აღნიშნული კლიმატური შეზღუდვის 

შერბილების ერთ-ერთი ეფექტიანი ვარიანტი, ეკონომიკაში და უშუალოდ სამეწარმეო 

საქმიანობის სფეროში ინოვაციური ფაქტორის გამოყენების დონის ამაღლება, ეკონომიკის და 

მთლიანად საზოგადოების დიჯიტალიზაცია, ქვეყნისთვის აქტუალურ ადამიანებში 

გრძელვადიანი ორიენტაციის (პრაგმატიზმის) გაძლიერება, ძალაუფლებრივი დისტანციის 

შემცირება და ინდივიდუალიზმის თვისებების განვითარება.  

 

გამოყენებული ლიტერატურის ჩამონათვალი 

